
Framkvæmd:

Sáð var 12. maí, 18. maí, 28.maí og 5 júní. Alls var sáð 28.960 fræjum. Sáð var í 96 hólfa hólfabakka. Útplöntun fór fram 3 – 4 vikum eftir sáningu.

Í uppeldi var vökvað með : 

Grönsaks superex 1,1 kg í 25 l stofnlausn

Magnesíumsúlfat 0,25 kg í 25 l

Kalksaltpétri 1,9 kg í 25 l 

Fyrir útplöntun var plægt, síðan borið á 640 kg af Blákorni og 100 kg kalksaltpétur í 1000 m2.

Síðan var tætt og plastað með svörtu plasti sem var sérpantað f. íssalat hjá Frjó ehf. Vegna mistaka fékk ég plast sem var með fleiri götum þannig að reita varð illgresi úr götunum sem ekki var plantað í. Við notkun svarts plasts verður illgresi ekki vandamál (ef réttur fjöldi og þéttleiki er á götunum) og mold berst síður á íssalatið auk þess sem jarðvegurinn verður hlýrri. 

Við útplöntun var handplantað gegn um götin á plastinu.
Að lokinni útplöntun var settur agryldúkur yfir, mislengi en oftast í 3 – 4 vikur eftir sprettu og veðurfari.

Gegn sveppasýkingu var úðað með Rovral-Horti 3 – 4 dögum fyrir útplöntun og gegn blaðlús var úðað með Confidor 7 dögum fyrir útplöntun.

Sniglar urðu ekki til vandræða í ár enda þurrt en dálítið kom af grasmaðk. Einstaka hausar sýktust af stóra hnúðbikarsvepp.

Uppskera:

Uppskera hófst um 7 – 8 vikum eftir útplöntun og stóð í 3 – 4 vikur í hverju holli.
Þyngd hausa var frá 250 g til 420 gr

Heildaruppskera varð 8.65 tonn og meðalþungi uppskeru því 300 g á sáð fræ.
